
ՀԻՄՆԱՎՈՐՈՒՄ

«Փրկարար ծառայության տնօրենի տեղակալների և փրկարարական ծառայողների ատեստավորման արդյունքներով հաշվարկվող հավելավճարի չափերը և վճարման կարգը սահմանելու մասին» ՀՀ կառավարության որոշման նախագծի 

1. Ընթացիկ իրավիճակը և իրավական ակտի ընդունման անհրաժեշտությունը.
Նախագծի նախապատրաստման անհրաժեշտությունը պայմանավորված է «Փրկարար ծառայության մասին» օրենքում լրացվող 34.1-ին հոդվածի պահանջներն ապահովելու հանգամանքով: Մասնավորապես, Օրենքի 34.1-ին հոդվածի 18-րդ մասի համաձայն՝ Փրկարար ծառայության տնօրենի տեղակալների, փրկարար ծառայության բարձրագույն, գլխավոր, ավագ, միջին և կրտսեր խմբերի ծառայողների բացառությամբ՝ Լիազոր մարմնի ուսումնական հաստատությունում փրկարարական ծառայության պաշտոն զբաղեցնող ծառայողների ատեստավորման արդյունքներով հաշվարկվող հավելավճարի չափերը և վճարման կարգը սահմանվում է Կառավարության որոշմամբ:
Հաշվի առնելով փրկարար ծառայության գործառույթների տիրույթում գտնվող առկա մարտահրավերները, անհրաժեշտ է ՀՀ ներքին գործերի փրկարար ծառայությունը համալրել որակյալ, բանիմաց և բարեվարք կադրերով՝ գրավիչ դարձնելով փրկարար ծառայությունում փրկարարական ծառայությունը։ Սույն որոշումն ընդունվելու դեպքում կավելանան փրկարարական ծառայողների սոցիալական երաշխիքները։
2. Առաջարկվող կարգավորման բնույթը.
Ատեստավորման նոր համակարգ ներդնելու արդյունքներով փրկարարական ծառայողների, ինչպես նաև փրկարար ծառայության տնօրենի տեղակալների համար կհաշվարկվի հավելավճար, որի չափի և հավելավճարի տրամադրման կարգի հետ կապված հարաբերությունները կկարգավորվեն ներկայացված նախագծով: Միաժամանակ, ատեստավորման գնահատականի հիման վրա առաջարկվում է սահմանել հավելավճարի համապատասխան չափ՝ <<Գերազանց>> գնահատականի դեպքում՝ աղյուսակով նախատեսված համապատասխան գումարը, <<Լավ>> գնահատականի դեպքում՝ համապատասխան գումարի շուրջ 75 տոկոսը, իսկ <<Բավարար>> գնահատականի դեպքում՝ համապատասխան գումարի շուրջ 50 տոկոսը։ Փրկարար ծառայության տնօրենի տեղակալների պարագայում առաջարկվում է <<Գերազանց>> գնահատականի դեպքում սահմանել հավելավճար 200․000 ՀՀ դրամի չափով, <<Լավ>> գնահատականի դեպքում՝ նշված գումարի 75 տոկոսը, իսկ <<Բավարար>> գնահատականի դեպքում՝ նշված գումարի 50 տոկոսը։
3. Կապը ռազմավարական փաստաթղթերի հետ.
Նախագծի ընդունումը չի բխում ռազմավարական փաստաթղթերից:
 4․ Նախագծի մշակման գործընթացում ներգրավված ինստիտուտները, անձինք և նրանց դիրքորոշումը․
Նախագիծը մշակվել է ՀՀ ներքին գործերի նախարարության կողմից:

5․ Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
Նախագծի ընդունմամբ պետական բյուջեում առաջիկա 3 տարիների կտրվածքով կառաջանա շուրջ 5 մլրդ ՀՀ դրամի ծախս, յուրաքանչյուր տարվա համար՝ շուրջ 1.7 մլրդ ՀՀ դրամի չափով։
Միաժամանակ, 2023 թվականի համար ատեստավորման արդյունքներով հաշվարկվող հավելավճարի տրամադրումը կիրականացվի Արտակարգ իրավիճակների նախարարության խնայված միջոցների հաշվին, իսկ 2024 թվականից սկսած կպահանջվի համապատասխան ֆինանսական միջոցների հատկացում։
6. Ակնկալվող արդյունքը.
 Նախագծի ընդունման արդյունքում կբարձրացվեն փրկարարական ծառայողների աշխատավարձերը, կմեծանա փրկարարական ծառայությունում ծառայության անցնելու գրավչությունն ու շահագրգռվածությունը։

ՀՀ Ներքին գործերի նախարարություն
